
Periopics pa A LR

11 ginven grischun, fegliet per la giuventetgna romontscha. Cumpara en tuts
idioms sis gadas duront il temps da scola. Redacziun: Martin Fontana,
Castrisch. 2. annada.

La Pant, figliet par la Sutselva. Samtgieu da S. Loringett, Cuira. Vean or
mintga mains. XV. anada.

La scoleta, figliet par la Cuminanza Mussadras Rumantschas. Cumpara an
tuts idioms. 17avla anada.

Nossas societats affiliadas
SociETAD RETOROMONTSCHA

Igl onn 1966 astga satisfar en tuts graus. El ei staus per nossa societad
in onn da buna lavur e bien success.

La SRR ei ina societad digl entir territori romontsch e perquei senza
intschess. Sia acziun exteriura ei limitada e seconcentrescha pli e pli alla
scienzia e scrutaziun. Camps e pastgets detgadiravunda per dar a tuts in-
teressents e commembers pusseivladads captivontas.

Las Annalas ein comparidas en lur 79 avel tom, in cudisch da 220 paginas,
el temps usitau ed han anflau buna accoglientscha, era sche la SRR ha per
I'emprema ga dapi 8o onns stuiu alzar il prezi da vendita.

I1 DRG, Dicziunari Rumantsch Grischun, nossa ovra principala ei se-
presentaus uonn cun ils faszichles 5o, 51, 52, e 53 per 'emprema gada 4 en
in onn. Quei success ei dad attribuir en emprema lingia al fatg che nus vein
giu dapi calonda mars treis redacturs. Collega dr. J. C. Arquint ha retschiert
in congedi dalla Scola cantunala per in onn. Da I’autra vart ha era la stampa
luvrau bein e speditiv. Nus essan i nuidis ord il Cantun. Denton ein las
experienzas fatgas cun la Winterthur AG, ina stampa gronda e specialisada,
tochen ussa fetg bunas e pil DRG da grond avantatg.

Grazia alla capientscha da nossa Regenza sco dil Cussegl grond ei era
nossa situaziun finanziala aschia che nus savein eleger in tierz redactur, priu
che nus survegnien el. Ils 30 da november ha il Cussegl grond correspundiu
a nossa instanza ed alzau il subsidi annual al DRG da frs 19 500 sin 40000 ad
onn, quei cun 78 vuschs encunter neginas.

Ils 21 da matg ei la Societad Retoromontscha vegnida recepida cun tut
las vuschs dils delegai el ravugl dalla Societad svizra per las scienzias mo-
ralas (Schweizerische Geisteswissenschaftliche Gesellschaft). Questa ren-
conuschientscha svizra astga legrar nus zun fetg; ella renda a nus pusseivels
era il cuntact cun la scrutaziun tier las soras da scienzia parentada.

